ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВAЊЕ НА ЗАКОНОТ

Законот за основање на Агенција за поттикнување на развојот на земјоделството „Сл. весник на Република Македонија“ бр.3/98) е донесен во 1998 година и оттогаш е менуван еднаш во 2014 година ( Сл.весник на Република Македонија бр.43/14). Законот во овие 14 години, во целост ја оправда потребата од основањето на Агенцијата која целосно се етаблира во системот на земјоделството и руралниот развој. 

Агенција за поттикнување на развојот на земјоделството пристапи кон предлог измена на Законот за основање на Агенијата за поттикнување на развојот на земјоделството со цел усогласување со постојните законски прописи и постигнување поголема ефикасност и ефективност во работењето. 
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГ ЗАКОНОТ

Основна цел за донесување на законот, лежи во новото законодавство со бројни материјално - правни закони во областа на земјоделството и руралниот развој кои имплицираат и соодветно усогласување на положбата и надлежностите на Агенцијата во оваа област.:

· Допрецизирање на правниот статус на Агенцијата во смисла на конкретизирање и попрецизно изразување на нејзината улога како самостоен орган на државната управа за работите кои и се определени со законот за нејзиното основање и со други материјално-правни закони од областа на земјоделството и руралниот развој, 

· Дополнување на нејзините надлежности во контекст на потребите од праксата,

· Терминолошко усогласување на поимите,

· Хармонизација на постоечкиот законот за основање со други материјално правни закони, во согласност со ЕУ регулативите,

· Трансформација во управувањето на Агенцијата со цел поедноставување на носење одлуки, попрецизно лоцирање на одговорноста во нивното носење со што се подобрува ефикасноста, ефективноста, отчетноста и одговорноста во работењето,

· Усогласување на организационата поставеност на регионите согласно Номенклатурата на територјални статистички единици – NUTS (Македонија како земја - кандидат за членство во ЕУ е вклучена во  номенклатирата NUTS-3: 8 статистички региони, а во моментот постоечката организациона поставеност на Агенцијата е со 6 региони која ги усложнува обработките на податоци).

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

За спроведување на овој закон не се потребни дополнителни финансиски средства од Буџетот на Република Македонија.
IV. ПРОЦЕНА НА ФИНАНСИСКИ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИН НА НИВНО ОБЕЗБЕДУВАЊЕ КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на овој закон не се потребни дополнителни финансиски средства од Буџетот на Република Македонија.

ПРЕДЛОГ

ЗАКОН ЗА ДОПОЛНУВАЊЕ НА ЗАКОНОТ ЗА ОСНОВАЊЕ НА АГЕНЦИЈА ЗА ПОТТИКНУВАЊЕ НА РАЗВОЈОТ НА ЗЕМЈОДЕЛСТВОТО
Член 1

Во Законот за основање на Агенција за поттикнување на развојот на земјоделството (Сл. весник на Р. Македонија бр. 3/98, 43/2014 година ) во Член 1 зборовите „земјоделците и сточарите“ се менуваат со зборовите „земјоделските производители“. 

Член 2

Во членот 2 став 1 точка 1 зборот „земјоделците“ се менува со зборовите „земјоделските производители“.

Во членот 2 став 1 точка 1 алинеа 1 зборовите „поледелството, лозарството и овоштарството“ се заменуваат со зборовите „ растителното производство“, а после зборот „испитувања“ се додава запирка и се додаваат зборовите „рационално користење на водните ресурси со примена на соодветни системи“. 

Во членот 2 став 1 точка 1 алинеа 2 се менува и гласи: „во сточарското производство: упатување и примена на технологии за подобрување на призводните својства, обезбедување на правилна исхрана и одгледување на животните, упатување на примена на технологии за добивање на поквалитетни анимални производи и друго“.

Во членот 2 став 1 точка 2 зборовите „здруженијата на земјоделците“ се менуваат со зборовите „сите форми на здружување на земјоделските производители“.

Во членот 2 став 1 точката 4 се менува и гласи: „Агенцијата врши работи и задачи утврдени во Програмата за финансиска подршка во земјоделството, Програмата за финансиска поддршка во руралниот развој и работи и задачи согласно Законот за воспоставување мрежа за прибирање на сметководствени податоци од земјоделски стопанстава“.

Во членот 2 став 1 точка 6 зборовите „непосредните земјоделски производители„ се менуваат со зборовите „земјоделски производители“.

Во членот 2 став 1 точка 13 зборот „установување“ се менува со зборот „воспоставување“.

Во членот 2 став 1 по точката 15 се додаваат нови точки 16,17,18,19, 20, 21 и 22 како и нов став (2) кои гласат:

- ,, 16) - издава потврди односно уверенија на корисниците на услугите на Агенцијата за поттикнување на развојот на земјоделството за факти кои ги има во своите евиденции, кои можат да служат во правниот промет за остварување на соодветни права и обврски’’.

- ,, 17) - собира, евидентира и систематизира податоци и сознанија од нејзината работа и надлежност и ги доставува во други органи на државната управа и други органи во согласност со материјално - правните закони од областа на земјоделството и руралниот развој. 

-,, 18) - Извршување на едукативни активности во различни дејности од земјоделското производство кои ќе имаат за цел земјоделците да ги осознаат новите начини и вештини во одредени работни процеси;

- ,,19) - Непосредна изработка на развојно-инвестициони програми со кои земјоделските производители полесно ќе можат да конкурираат пред финансиските институции, но и наменски да ги искористат паричните средтсва со цел за побрзо заживување на земјоделското производство;

- ,,20) - Развој и унапредување на кооперативните односи помеѓу земјоделските производители во различни облици на здружување;

- ,,21) - Посебни програмски активности за заживување и развој на земјоделското производство во руралните средини со посебен акцент на искористување на природните можности за одгледување на одредени култури, што овозможува поднебјето;

- ,,22) - Посебни програмски активности околу едукацијата, ширење на идејата како и теренски активности за организирано органско производство на различни видови на земјоделски култури.

- (2) ,,Агенцијата стручната помош и советите на земјоделците од ставот еден на овој член ги врши во согласност со решенијата и стандардите за тие прашања во Законот за земјоделство и рурален развој (Службен весник на РМ бр. 49/2010, 53/2011, 126/2012, 15/2013 и 69/2013) и други. Закони кои ја уредуваат материјата на земјоделството и руралниот развој, по однос на прашањата за совети и помош, доколку за тие прашања, во тие закони не е определена исклучителна надлежност на други државни и други органи утврдени со тие закони.

Член 3

Во членот 3 ставот 1 се менува и гласи:

Агенцијата е самостоен орган на државната управа со својство на правно лице. 

Во членот 3 по ставот 3 се додаваат 2 нови ставови 4 и 5 кои гласат:

· Скратениот назив на Агенцијата за поттикнување на развојот на земјоделството е АПРЗ. 

· Називот на Агенцијата во меѓународниот промет е National Extension Agency (NEA).

По член 3 се додава член 3 а)  кој гласи :

Член 3-a

Организационата поставеност, бројот на регионални одделенија усогласен со  номенклатурата за територјални статистички единици (NUTS) и бројот на  работни едеиници се утврдува со акт за внатрешна организација.

Член 4

По членот 4 се додава нов член 4 а) кој гласи: 

Член 4-а

 Директорот на Агенцијата за поттикнување на развојот на земјоделството обезбедува:

1) Законито, стручно и целообразно извршување на задачите од надлежност на Агенцијата;

2) донесува годишна и други програми за работата и дејноста на Агенцијата

3) ги донесува актите за внатрешна организација, систематизација на работните места на Агенцијата, деловник за работа за секое формирано тело, како и други акти од важност за работењето на Агенцијата.;

4) донесува годишна финансиска сметка на Агенцијата;

5) одлучува за вработување, распоредување и за правата и должностите на вработените;

6) организира, обезбедува и одговара законито и ефикасно извршување на работите од делокругот на работата на Агенцијата;

7) обезбедува јавност во работата на Агенцијата;

8) формира повремени комисии, советодавни регионални одбори и други работни тела за вршење на работите од својата надлежност;

9) ја координира работата на работните единици,

10)  отвара дисперзирани канцеларии

11) врши други работи утврдени со закон.

Во вршење на овие надлежности директорот донесува решенија, наредби уптаства и други акти.

Член 5

Членот 5 се менува и гласи:

„Владата на предлог на директорот именува членови на стручно советодавно тело (совет) составено од 11 члена за компетентна и стручна поддршка на работите од надлежност на Агенцијата, од редот на стручни лица од областа на земјоделството и руралниот развој како и преставници на значајни асоцијации од оваа област и по еден член од регионалните центри на Агенцијата.

Членовите на советот се именуваат за период од четири години, со право на повторно именување.

Со советот  раководи директорот.

Aдминистративно-технички работи за потребите на советот ги обезбедува Агенцијата.

Советот од редот на членовите избира Претседател. 

За членови на советот може бидат именувани лица од редот на:

· сите форми на здружување на земјоделските производители;

· институтите за растително и анимално производство;

· факултетите за земјоделски, биотехнички науки и

· државни органи од областа на земјоделството и руралниот развој.

Член 6

Член 6 се брише

Член 7

Член 8 се брише

Член 8

Во членот 9 после зборот план се става запирка и се додава зборот “Годишната програма за работа”.

Член 9

Членовите 11, 12, 13 и 14 се бришат.

Член 10

Формирањето на советот од член 5 на овој закон ќе се изврши во рок од триесет дена од влегување во сила на овој закон. 

Во функција на континуитет членовите на Управниот одбор ги извршуваат своите задачи и обврски како членови на советот се до формирањето на советот од став 1 од овој член.

Член 12

Овој закон влегува во сила осмиот ден од денот на објавувањето во „Службен весник на Република Македонија“.

ОБРАЗЛОЖЕНИЕ НА ПРЕДЛОГ-ЗАКОНОТ

I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Со членот 1 на Законот за изменување и дополнување на Законот за поттикнување на развојот на земјоделството „Службен весник на РМ’’ бр. 3/98 се врши терминолошко усогласување.

Во член 2 став 1 точка од 1 до 13 се врши терминолошко усогласување. 

Во член 2 став 1 точка со додавање на нови точки од 16 до 22 со кои се проширува надлежноста на агенцијата во поглед на прашања кои практиката ги наметнала како потреба, која помалку или повеќе прозилегува и од досегашното работење на Агенцијата, како и со надлежности кои прозилегуваат и од други закони од оваа област и истите терминолошки се усогласуваат.

Исто така во член се додава нов став 2 со кој се воспоставува подиректна врска помеѓу клучните надлежности на Агенцијата со одредени надлежности кои ќе може да ги врши согласно со Законот за земјоделство и рурален развој, кои се во надлежност на Министерството за земјоделство шумарство и водостопанство, а кои директно или индиректно се исклучителна надлежност на оваа агенција. Исто така, на еден генерален начин со овој нов став се упатува на надлежност на оваа Агенција и во примената на други закони од оваа област, за кои не е определана исклучителна надлежност на други органи, а се одесуваат на стручната помош и советите кои ги дава оваа Агенција.

Со измените во членот 3 се дефинира позицијата на Агенцијата, која де факто како самостоен орган на државната управа во континуитет ја има од советот што е формиран во 1975 година, па до денес со формирањето на оваа Агенција во 1998 година.

Со додавање на нов член 3-а се дефинира потребата од усогласување на организационата поставеност на регионите согласно Номенклатурата на територијални статистички единици – NUTS. Република Македонија како земја кандидат за членство во ЕУ е вклучена во номенклатурата NUTS-3: 8 статистички региони. Во моментот, постоечката организациона поставеност е со 6 региони, што ја усложнува обработката на податоци.

Со измените во членот 4 каде се додава нов член 4-а се проширува и зајакнува позицијата на директорот на Агенцијата што е последица од редефинирање на положбата и статусот на Агенцијата, регулирањето на контролата, одговорноста и отчетноста на директорот согласно други материјално-правни закони и деловникот за работа на Владата на Република Македонија.

Со измените во членот 5 наместо орган на управување – Управен Одбор, се формира компетентно стручно советодавно тело на Агенцијата за тежишно потенцирање на клучните прашања кои оваа Агенција ги има како стручност, совети и овластувања во системот на земјоделството и руралниот развој, пришто алтернативно се видоизменува функцијата на Управниот одбор според законски и практични потреби во ефикасно стручно тело, со можност компетентноста на представниците од УО да станат представниците (членови) на советодавното тело.

Членот 6 се брише, бидејќи се однесува на надлежностите на Управниот одбор, кои со Предлог законот, преминуваат во надлежност на директорот.

Членот 8 се брише, бидејќи се однесува на Статутот, а со членот 3-а од Предлог законот, уредувањето на сите внатрешни прашања ќе се регулира со актот за внатрешна организација.
Со членот 8 од Предлог законот, се врши дополнување на член 9 од постојниот Закон, заради поголема отчетност и транспарантност во работењето и Годишната програма за работа на Агенцијата да ја потврдува Владата на РМ.

Членовите 11, 12, 13 и 14 се бришат заради тоа што се однесуваат на Поранешните служби – центри за унапредување на земјоделството, кои веќе се имплементирани со формирањето на Агенцијата и нема потреба да стојат во Законот.
Со членот 10 од Предлог законот кој се однесува рокот на изборот на членовите на Советот предвиден во член 5.
II. 
МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Донесувањето на законот е поврзано со усогласување на неговите одредби со улогата на Агенцијата и посебно со проширување на  надлежностите на директорот во поглед на раководењето со агенцијата. Исто така се врши и усогласување на компететноста во давањето на помош и совети и зголемување на ефикасноста во раководењето со тие активнoсти.

Со овие измени и дополнувања, ќе се допрецизира правната рамка на  Агенцијата и тоа во согласност со правниот систем на земјата и начелата на организирањето на органите на државната управа. Исто така се операционализира функциналната дејност на Агенцијата со целината на областа во која делува, ќе се намали можноста за паралелизам во работата со други органи, ќе се дојде во поголем израз традицијата, довербата и искуството кое го има стекнато Агенцијата во подолг временски период и во контиунитет со претходни законски решенија во оваа област, исто така правно ќе зајакне и начелно воспоставената врска помеѓу Законот за основање на Агенцијата и Законот за земјоделство и рурален развој во однос на надлежностите на  Агенцијата.

III. 
ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со измените и дополнувањата на овој закон ќе се хармонизира законската рамка на Агенцијата и ќе се обезбеди нејзино правно интегрирање во примената на некои материјално правни закони од областа на земјоделството и руралниот развој. Тоа пред се се однесува на Законот за земјоделство и рурален развој „Службен весник на РМ“ бр. 49/2010, 53/2011,126/12,15/13,69/13,106/13 како и Законот за воспоставување на мерките за сметководствени податоци од земјоделските стопанства „Службен весник на РМ“ бр.110 /2007  и 53/2011.

ИЗВАДОК ОД ОДРЕДБИТЕ ОД ЗАКОНОТ ЗА ОСНОВАЊЕ НА АГЕНЦИЈА ЗА ПОТИКНУВАЊЕ НА РАЗВОЈОТ НА ЗЕМЈОДЕЛСТВОТО КОИ СЕ МЕНУВААТ
Член 1

Заради давање стручна помош на земјоделците и сточарите, а со цел за зголемување на квалитетот и квантитетот на земјоделското производство и негова поголема искористеност се основа Агенција за поттикнување на развојот на земјопделството (во натамошниот текст: Агенција).

Член 2

Агенцијата ги врши следниве работи:

1. Давање непосредна помош на земјоделците за примена на соосдветни мерки:

· во поледелството, лозарството и овоштарството: воведување на нови технологии во одгледувањето, правилна употреба на ѓубрива, избор на видови и сорти, подигање и одгледување на насадите, поставување на демонстративни опити со нови сорти и технологии и сортни испитувања и 

· во сточарството: упатување на примена на мерки за подобрување на производните својства, обезбедување на правилна исхрана за добивање поквалитетни производи (млеко, месо, волна, јајца и друго);

2. Соработка со здруженијата на земјоделците и единиците на лиокалната самоуправа;

3. Насочување на земјоделските производители за производство на култури и производи според потребите на пазарот;

4. Непосредно извршување на дел од мерките за спроведување на Програмата за поттикнување на развојот на земјоделството што се донесуваат согласно со Законот за поттикнување на развојот на земјоделството (во натамошниот текст: Програмата);

5. Давање насоки за развој на земјоделството врз основа на сознанијата на терен;

6. Пренесување на стручни сознанија до непосредните земјоделски производители, како и научно-апликативните достигнувања во земјоделското производство;

7. Давање насоки во изборот на соодветна земјоделска механизација и опрема за растително и сточарско производство и нејзино правилно и разионално користење;

8. Вршење инструктажа, демонстрација за современи постапки за чување, преработка на земјоделски производи (од растително и животинско потекло) и подготовка за пласман;

9. Стручно оспособување на земјоделските производителипреку одржување на советувања, семинари, курсеви и слично;

10. Организирање на натпревари за високи приноси, учествување на саеми и изложби, организирање на сточарски смотри и тракторски натпревари;

11. Подготвување на истражувачки предлози во земјоделството;

12. Воспопставување и користење на информативни системи во земјоделското производство;

13. Давање помош на земјоделските производители за установување евиденција во врска со земјоделското производство, негова рентабилност и економичност;

14. Изготвување на информативни и рекламни списанија, брошури, памфлети, прирачници во кои би биле опфатени новитетите од домашни ни странски извори на информации од областа на земјоделството и

15. Други стручни и апликативни мерки за кои ќе се јави потреба.

Член 3

Агенцијата има својство на правно лице.

Седиштето на Агенцијата е во Битола.

Агенцијата е самостојна во својата работа.

Член 4

Со Агенцијата раководи директор кој го именува и разрешува Владата на Република македонија.

Директорот се именува со мандат од четири години.

Директорот раководи со работењето на Агенцијата и ја организира нејзината работа.

Член 5

Со Агенцијата управува Управен одбор кој е составен од девет члена кои ги именува и разрешува Владата на Република Македонија на предлог на министерот за земјоделство, шумарство и водостопанство за период од четири години и тоа шест члена од редот на земјоделските производители, еден член од Земјоделскиот институт, еден член од Институтот за сточарство и еден член од Земјоделскиот факултет.

Со работата на Управниот Одбор раководи претседател, кој од редот на нчленовите на Управниот Одбор го именува Владата на Република Македонија за период од четири години.

Член 6

Управниот Одбор на Агенцијата ги врши следниве работи:

1) Донесува Статут на Агенцијата;

2) Донесува Годишна програма за работа на предлог на директорот;

3) Донесува финасиски план и годишна пресметка

4) Донесува годишен извештај за работа;

5) Утврдува цени на услугите за работи што не се утврдени со Програмата и

6) Врши и други работи утврдени со Статутот.

Член 8

Со Статутот поблиску се уредуваат организацијата и работењето на Агенцијата.

На Статутот на Агенцијата согласност дава Владата на Република Македонија.

Член 9

Владата на Република Македонија ги потврдува финасискиот план и годишната пресметка на Агенцијата.

Член 11

Правата, обврските, средствата и другиот имот од постојните служби – центри за унапредување на индивидуалното земјоделство ги презема Агенцијата, според попис што ќе го изврши комисијата за попис, формирана од Владата на Република Македонија, во рок од еден месец од денот на влегувањето во сила на овој Закон.

Член 12

Со денот на отпочнување со работа на Агенцијата, работниците од постојните служби – центри за унапредување на индивидуалното земјоделство, ги презема Агенцијата согласно со актот за систематизација.

Член 13

До денот на отпочнувањесо работа на Агенцијата, работите од нејзината надлежност ги вршат досегашните служби – центри за унапредување на индивидуалното земјоделство.

Член 14

Со денот на влегување во сила на овој Закон престанува да важи Законот за финансирање на мерките за унапредување на инвивидуалното земјоделство („Службен Весник на СРМ“ број 46/75).

